
ᐱᔾᔪᑎᓕᒃ: ᐃᒡᓗᐃᑦ ᓄᑕᐅᔪᓐᓃᖅᐸᓪᓕᐊᔪᑦ ᐃᒡᓗᓕᒑᔪᖕᒥ 

L,I  zz,1e 

ᓕᓯ ᐃᐱᐊᕐᒧᑦ, 

ᖁᔭᓕᔪᒪᒐᒃᑭᑦ ᐃᒡᓗᓕᒑᕐᔪᖕᒥ ᐃᒡᓗᓕᕆᔨᒃᑯᓐᓄᑦ ᑲᑎᒪᔨᓂᒃ ᑎᑎᕋᓚᐅᕋᕕᑦ ᔫᓂ 25, 2020−ᐅᑎᓪᓗᒍ, ᑲᑎᒪᔩᑦ 

ᐃᓱᒫᓘᑎᖃᖅᖢᑎᒃ ᐃᒡᓗᓕᒑᕐᔪᖕᒥᑦ ᐃᒡᓗᐃᑦ ᓄᑕᐅᔪᓐᓃᖅᐸᓪᓕᐊᑐᐃᓐᓇᕐᓂᖏᓐᓂᒃ ᓄᑖᓂᒡᓗ 

ᐃᒡᓗᓕᐅᖅᑐᖃᕆᐊᖃᓕᕐᓂᖓᓂᒃ ᐃᒡᓗᓕᒑᕐᔪᖕᒥ. 

ᖃᐅᔨᒫᓂᒃᑕᒃᓴᕆᔭᓯ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᓱᒪᖕᒪᑕ ᐃᒡᓗᓕᐅᖅᑐᖃᕆᐊᖃᕐᓂᖓᓂᒃ ᓴᓂᕐᕙᒃᑕᐅᒋᐊᓕᖕᓂᒃ 

ᑎᑎᕋᖅᓯᒪᔪᑦ ᒪᓕᒃᖢᒋᑦ, ᓯᕗᓪᓕᐅᑎᓗᒋᑦ ᐃᒡᓗᓕᐊᖑᔭᕆᐊᓖᑦ ᐊᓯᖏᓐᓂᒃ ᓄᓇᓕᖕᓂ ᓯᕗᓪᓕᐅᑎᒋᐊᓕᑦ 

ᐋᖅᑭᒃᓱᖅᑕᐅᓚᐅᖅᑎᓪᓗᒋᑦ. ᑕᒪᐃᓐᓂᒃ ᓄᓇᓕᖕᓂ ᐃᒡᓗᑖᕆᐊᖃᕐᓂᖅ ᖃᐅᔨᔭᐅᓇᓱᓲᖑᕗᑦ ᐳᓴᓐᑎᖓ, 

ᑲᑎᖅᓱᖅᑕᐅᓯᒪᓗᓂ ᖃᔅᓯᐅᓂᖏᓐᓂᒃ ᓄᑖᑦ ᐃᒡᓗᐃᑦ ᐱᔭᐅᒋᐊᓕᑦ ᐊᒡᒍᖅᑕᐅᓯᒪᔪᑦ ᒫᓐᓇ ᐃᒡᓗᓂᒃ 

ᐊᑐᐃᓐᓇᐅᕝᕕᐅᔪᓂᒃ ᓄᓇᓕᖕᓂ. 

ᑖᒃᑯᐊ ᐆᒃᑐᕋᐅᑎᒋᓪᓗᒋᑦ, ᐃᒡᓗᓕᒑᕐᔪᒃ ᓈᓴᐅᓯᖅᓱᖅᑕᐅᓯᒪᖕᒪᑦ ᐊᑦᑎᒃᑐᒦᖃᑕᐅᓪᓗᓂ ᓯᕗᓪᓕᐅᔾᔭᐅᒋᐊᓕᑦ 

ᐃᒡᓗᓕᐊᑦ ᓄᑖᓂᒃ. ᑖᓐᓇ ᐱᔾᔪᑎᖃᓪᓗᐊᑕᖅᑐᖅ ᐃᓄᒋᐊᖕᓂᖅᓴᐅᓂᖏᓐᓄᑦ ᐊᓯᖏᑦ ᓄᓇᓖᑦ. 

ᑭᓯᐊᓂ, ᖃᐅᔨᒪᔪᒍᑦ ᐃᓚᖏᑦ ᐃᒡᓗᐃᑦ ᐅᑭᐅᑦ 30 ᐅᖓᑖᓂ ᓄᑕᐅᙱᑎᒋᓕᕐᓂᖏᓐᓂᒃ, ᐊᒻᒪ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑖᒃᑯᓇᓂ ᐃᓱᒪᒋᖃᓯᐅᔾᔨᒋᐊᓕᑦ ᓯᕗᓪᓕᐅᔾᔨᓂᐊᖅᑎᓪᓗᒋᑦ ᐃᒡᓗᓕᐊᕆᔭᐅᒋᐊᓕᑦ ᓄᓇᓕᖕᓂ. 

ᐅᔾᔨᕆᔭᐅᑎᑦᑎᒋᐊᖃᕋᒪ ᐃᒡᓗᓕᕆᔨᕐᔪᐊᒃᑯᑦ ᐱᒋᐊᖅᑎᑦᑎᓯᒪᓕᕐᒪᑕ ᐃᓛᒃᑰᖅᑐᒥᒃ ᕿᒥᕐᕈᓪᓗᑎᒃ ᐃᒡᓗᓕᐊᕆᓂᐊᖅᑕᑦᑕ 

ᓴᓂᕐᕙᒃᑕᒋᐊᓕᖕᓂᒃ ᐱᐅᓯᒋᐊᖅᑕᐅᖁᓪᓗᒍ ᓯᕗᓪᓕᐅᔾᔨᔾᔪᓯᕗᑦ ᐃᓄᖕᓄᑦ ᐃᒡᓗᑖᕆᔭᐅᔪᒃᓴᓂᒃ ᓄᓇᕗᒻᒥ ᓄᓇᓕᓕᒫᓂᒃ. 



ᖃᓄᐃᓕᖓᓕᕐᓂᕆᔭᖏᑦ ᐅᓂᒃᑳᑦ ᓴᖅᑭᑕᐅᓛᕋᓱᒋᔭᕗᑦ 2021−ᒥ ᐊᐅᔭᒃᑯᑦ. ᐅᓇ ᕿᒥᕐᕈᔾᔪᓯᖅ ᐃᓚᒋᔭᐅᔪᖅ 

ᐊᒃᓱᕉᑎᒌᓐᓇᖅᑕᑦᑎᓐᓄᑦ ᖃᐅᔨᒪᔭᐅᖁᓪᓗᒋᑦ ᓄᓇᕗᒥᐅᓕᒫᑦ ᓇᓕᒧᒌᒃᑐᒥᒃ ᐊᔾᔨᒌᒃᑐᒥᒡᓗ ᐃᒡᓗᖃᕈᓐᓇᖁᓪᓗᒋᑦ 

ᒪᓕᒃᑐᓂᒃ ᐊᑦᑕᕐᓇᖅᑕᐃᓕᒪᓂᕐᒧᑦ, ᐃᒡᓗᐃᑦ ᓱᕋᒃᓴᕋᐃᙱᓪᓗᑎᒃ, ᑕᑎᒋᔭᒃᓴᐅᓗᑎᒡᓗ ᒪᓕᒃᑕᐅᔪᒃᓴᑦ. 

ᐊᐱᖅᑯᑎᒃᓴᖃᒃᑲᓐᓂᕈᕕᑦ, ᖃᖓᑐᐃᓐᓇᖅ ᐊᐱᕆᔪᓐᓇᖅᑐᑎᑦ. ᐃᓚᓐᓇᕆᔭᐃᑦ, 

 

 

 

ᑎᐅᕆ ᐊᐅᓪᓚ 

ᐊᖓᔪᖅᑳᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ 

 

 

ᐊᔾᔨᖏᓐᓂᑦ ᐱᔪᑦ: ᓯᕗᓕᖅᑎ ᔫ ᓴᕕᑲᑖᖅ, ᒥᓂᔅᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓄᑦ ᐊᔾᔨᖏᓐᓂᒃ ᐱᔪᖅ: ᑳᑎ ᑕᐅᑐᙱ, 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ − ᐃᒡᓗᓕᒑᕐᔪᖕᒧᓪᓗ. 

 


